
སྡེ་ཚན་ཀ་པ། སྐུགས་ ༡༠ །  

བཀོད་རྒྱ། འོག་གི་ དྲི་བ་རེ་ལུ་ལན་ ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་གདམ་ཁ་རྐྱབ་སྟེ་ ཀ་རྟགས་གུར་ 
 སྒོར་ཐིག་ ○ དེ་བཟུམ་བཀལ། 

[༡༠] 

༡ བརྗོད་བྱའི་དོན་གང་ཡང་རུང་བའི་མིང་ཚིག་ཕན་ཚུན་མ་འདྲེས་པར་ སོ་སོར་དབྱེ་ནུས་མི་ལུ་      
 ཀ རྗོད་ཚིག་ཟེར་སླབ་ཨིན། 
 ཁ ཚིག་ཕྲད་ཟེར་སླབ་ཨིན། 
 ག རྣམ་དབྱེ་ཟེར་སླབ་ཨིན། 
 ང མིང་ཚིག་ཟེར་སླབ་ཨིན།        

 

༢ ཕྲད་རང་དབང་ཅན་གྱི་ནང་ནས་ དང་སྒྲ་གིས་ འཇུག་ཡུལ་  
 ཀ བཞི་ལུ་འཇུགཔ་ཡིན། 
 ཁ ལྔ་ལུ་འཇུགཔ་ཡིན། 
 ག དྲུག་ལུ་འཇུགཔ་ཡིན། 
 ང བདུན་ལུ་འཇུགཔ་ཡིན། 

 

 ༣ སྤྱིར་བཏང་ ཕྲད་རང་དབང་ཅན་དང་གཞན་དབང་ཅན་གཉིས་ལས་ རང་དབང་ཅན་ཟེར་མི་འདི་  
 ཀ ཡང་འཇུག་དང་བསྟུན་མི་དགོས་པར་མཐའ་གང་ལ་ཡང་སྦྱར་ཆོག་པའི་ཕྲད་ལུ་གོཝ་ཨིན། 
 ཁ མིང་གཞི་དང་བསྟུན་མི་དགོས་པར་མཐའ་གང་ལ་ཡང་སྦྱར་ཆོག་པའི་ཕྲད་ལུ་སླབ་ཨིན། 
 ག རྗེས་འཇུག་དང་བསྟུན་མི་དགོས་པར་མཐའ་གང་ལ་ཡང་སྦྱར་ཆོག་པའི་ཕྲད་ལུ་སླབ་ཨིན།  
 ང སྔོན་འཇུག་དང་བསྟུན་མི་དགོས་པར་མཐའ་གང་ལ་ཡང་སྦྱར་ཆོག་པའི་ཕྲད་ལུ་སླབ་ཨིན། 

 

༤ བསྡུས་སྡོམ་ཞེས་པའི་ གནད་དོན་ངོ་མ་ར་ག་ཅི་སྨོ? 
 ཀ ཚིག་དོན་བསྡུས་ཏེ་སྡོམ་ཚིག་ཏུ་བྱས་པས་ན་བསྡུས་སྡོམ་ཟེར་སླབ་ཨིན། 
 ཁ ཚིག་འབྲུ་བསྡུས་ཏེ་སྡོམ་ཚིག་ཏུ་བྱས་པས་ན་བསྡུས་སྡོམ་ཟེར་སླབ་ཨིན། 
 ག ཚིག་འགྲེལ་བསྡུས་ཏེ་སྡོམ་ཚིག་ཏུ་བྱས་པས་ན་བསྡུས་སྡོམ་ཟེར་སླབ་ཨིན། 
 ང ཚིག་བཤད་བསྡུས་ཏེ་སྡོམ་ཚིག་ཏུ་བྱས་པས་ན་བསྡུས་སྡོམ་ཟེར་སླབ་ཨིན། 

༥ དཀོན་མཆོག་གསུམ་སྟེ། འཇིག་རྟེན་ན་དཀོན་པའི་དངོས་པོ་ཐམས་ཅད་ཀྱི་མཆོག་ཏུ་གྱུར་པ་ སངས་རྒྱས་ ཆོས་དང་ 
 དགེ་འདུན་གསུམ་ནི། ཐར་འདོད་རྣམས་ཀྱི་ འཕྲལ་ཡུན་གྱི་སྐྱབས་བླ་ན་མེད་པ་ཡིན་ནོ། ཟེར་མི་འདི་ ལྷག་བཅས་
 དམ་བཅའ་ འདྲེན་པ་ལས་་་་་་་་་་་་་་་་་་་་་་་་་་་་་་་་་་་་་་་་ཡིན།  
 ཀ དབྱེ་བ་འདྲེན་པའི་དཔེར་བརྗོད། 
 ཁ ངེས་ཚིག་འདྲེན་པའི་དཔེར་བརྗོད། 
 ག གཏན་ཚིག་འདྲེན་པའི་དཔེར་བརྗོད། 
 ང རྒྱས་བཤད་འདྲེན་པའི་དཔེར་བརྗོད།  

 

༦ འོག་གི་ཚུ་ལས་ སྤྱི་སྒྲ་གིས་གང་ཟག་ལུ་འཇུག་པའི་དཔེར་བརྗོད་ནི་  
 ཀ ཁྱོད་སུ་ཡིན་ནམ། ཟེར་མི་འདི་ཨིན། 
 ཁ ཁྱོད་གང་ནས་འོང་། ཟེར་མི་འདི་ཨིན། 
 ག ཁྱོད་ཅིའི་སླད་འོང་། ཟེར་མི་འདི་ཨིན། 
 ང ཁྱོད་ཀྱི་འདི་ཇ་འདྲ་ཡིན། ཟེར་མི་འདི་ཨིན། 

 

༧ ད་དང་ས་གཉིས་ཡང་འཇུག་སྟེ། །ཞེས་པའི་སྐབས་སུ་ ཡང་འཇུག་ས་ཡིག་ནི་ རྗེས་འཇུག  
 ཀ ག་ད་གཉིས་ཀྱི་མཐའ་མར་འཇུགཔ་ཡིན། 
 ཁ ན་ར་ལ་གསུམ་གྱི་མཐའ་མར་འཇུགཔ་ཡིན། 
 ག ག་ང་བ་མ་བཞི་གི་མཐའ་མར་འཇུགཔ་ཡིན། 
 ང ད་ས་མ་ག་འ་ལྔ་གི་མཐའ་མར་འཇུགཔ་ཡིན། 

 

༨ རྣམ་དབྱེ་བརྒྱད་ལ་ སློབ་སྦྱོང་ལེགས་པར་བྱས་པས་   
 ཀ བརྗོད་པའི་རྣམ་པ་ཆ་ཚང་མ་ནོར་བར་བྲི་ཐུབ། 
 ཁ རྗོད་ཚིག་གི་རྣམ་པ་ཆ་ཚང་མ་ནོར་བར་ཀློག་ཐུབ། 
 ག བརྗོད་བྱའི་དོན་གྱི་རྣམ་པ་ཆ་ཚང་མ་ནོར་བར་བཤད་ཐུབ། 
 ང བརྗོད་གཞི་ཚིག་གི་རྣམ་གྲངས་ཆ་ཚང་མ་ནོར་བར་བྲི་ཐུབ། 

༩ ལྷག་བཅས་ མཚམས་སྦྱོར་གྱི་དཔེར་བརྗོད་ ལག་པ་བཀྲུས་ཏེ་ཡོན་ཆབ་ཕུལ། ཟེར་མཐོང་པ་ཅིན་ ཁྱོད་ཀྱིས་ ནང་
 གསེས་ཀྱི་ དབྱེ་བ་གསུམ་ལས་ ག་ཅི་གྲངས་སུ་ཚུདཔ་སྦེ་བཞག་ནི་སྨོ?  
 ཀ དུས་སྔ་ཕྱིར་འཇུག་པ། 
 ཁ དུས་རིམ་གྱིས་འཇུག་པ། 
 ག དུས་ཅིག་ཅར་དུ་འཇུག་པ། 
 ང དུས་མཚམས་སྦྱོར་ལུ་འཇུག་པ། 

༡༠ འབྱོར་པ། འབྲུག་པ། ཟེར་བའི་མིང་ཚིག་གཉིས་ཀྱི་མཐའ་མར་ཡོད་པའི་ ཚིག་འབྲུ་ པ་གཉིསཔོ་ལུ་  
 ཀ ཚིག་ཕྲད་ཨིན་མིན་གྱི་ཁྱད་པར་ཡོད། 
 ཁ ཕོ་ཡིག་དང་མོ་ཡིག་ཨིན་མིན་གྱི་ཁྱད་པར་ཡོད། 
 ག མིང་མཐའ་དང་བདག་སྒྲ་ཨིན་མིན་གྱི་ཁྱད་པར་ཡོད། 
 ང མིང་གཞི་དང་རྗེས་འཇུག་ཨིན་མིན་གྱི་ཁྱད་པར་ཡོད།   
 

 

སྡེ་ཚན་ཁ་པ། སྐུགས་ ༢༠ །  

བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་བྲིས།  

༡ མཆོད་བརྗོད་ཀྱི་རྩ་ཚིག་ནང་ལུ་ ཆོས་རྣམས་རྟོགས་པའི་བློ་གྲོས་སྩོལ། །ཅེས་པའི་སྐབས་སུ་ བློ་གྲོས་ཀྱི་ མིང་གི་རྣམ་
གྲངས་ ༢ བྲིས། 

[༢] 

༢ སྤྱི་སྒྲའི་ཕྲད་ཚུ་ལས་ ཅི་དང་ཇི་གཉིས་བཙུགས་ཏེ་ རྗོད་ཚིག་རེ་ བཟོ། [༢] 

  

 

 

 

 

༣ སྤྱི་སྒྲ་དང་ དགག་སྒྲའི་གོ་དོན་ བྲིས།  [༢] 

  

 

 

 

༤ རྣམ་མཛེས་ལི་ཁྲིའི་མདངས་མངའ་བ། །འཇམ་དཔལ་ཡེ་ཤེས་སེམས་དཔའ་ཀྱེ། །ཟེར་བའི་ཚིག་རྐང་གཉིས་ལས་ 
 མིང་ཚིག་ རྣམ་མཛེས་དང་ ཀྱེ་ཟེར་བའི་གོ་དོན་བྲིས། 

[༢] 

༥ འོག་གི་དཔེར་བརྗོད་ཚུ་ལས་ མཐུན་པའི་རྒྱན་གྱི་དཔེར་བརྗོད་ཚུ་ ངོས་འཛིན་འབད་དེ་ ཨིན་རྟགས་ (✓) བཀལ། [༢] 

རྒྱན་སྡུད་ཀྱི་དཔེར་བརྗོད། ཨིན་རྟགས་བཀལ་ས།  

ཀ) རོ་མངར་ཡང་མངར་བ་འདུག།  

ཁ) མགོ་བོ་བཏུད་ཀྱང་ཁྲོ།     

ག) རྡོ་རྗེ་ཡང་ འོང་འདུག།  

ང) ཁྱོད་ཀྱི་ཞལ་རས་མཛེས་ཀྱང་མཛེས།  

༦ འབྲེལ་སྒྲའི་ཕྲད་ གི། ཀྱི། གཉིས་ལག་ལེན་འཐབ་སྟེ་ རྟེན་དང་བརྟེན་པའི་འབྲེལ་བ་ལུ་འཇུག་པའི་ དཔེར་བརྗོད་
 རེ་རེ་ བཀོད། 

[༢] 

  

 

 

 

 

 

 

 

༧ འོག་གི་ཚིགས་བཅད་གཅིག་ནང་ སྡེབ་འཛོལ་བ་ཡོད་མི་ཚུ་ ངོས་འཛིན་འབད་དེ་ བཅོ་ཁ་རྐྱབ་སྟེ་ བྲིས། [༢] 
“ནས་ལས་འབྱུང་ཁུངས་ཆ་དྲ་དང་། །ལས་སྒྲ་གར་དང་རྒྱུ་ཡི་དོན། །                            

ནས་ནི་དུད་པའི་དོན་ལ་འཇུག །སྦྱོར་ཚུལ་རྗེས་འཇུག་ཀུན་ལ་མཉམ། །” 
 

ལན། ༡་་་་་་་་་་་་་་་་་་་་་་་་་་་་་་་་་་་་་་་། ༢་་་་་་་་་་་་་་་་་་་་་་་་་་་་་་་།   

༨ འོག་གི་ས་སྟོང་ནང་ བྱེད་སྒྲའི་ཕྲད་ ག་ཕོག་བལྟ་སྟེ་ བཙུགས།  [༢] 
 ༡ ཁྱོད་་་་་་༡་་་་་་་་སླབ་མི་ལོ་རྒྱུས་འདི་ མི་བདེན་པས། 
 ༢ གཞན་་་་་༣་་་་་་སླབ་པའི་ཁ་ལུ་ ཉན་ནི་མི་འོང་། 

 

༡.............................................................................................................།  

༢............................................................................................................། 

༩ རྣམ་དབྱེ་ལྔ་པ་འབྱུང་ཁུངས་ཀྱི་ཕྲད་ ནས་དང་ལས་གཉིས་ཀྱིས་ འཇུག་ཡུལ་ག་ཅི་དང་ག་ཅི་ལུ་འཇུགཔ་སྨོ?  དབྱེ་
 དཔྱད་འབད་དེ་ བྲིས།  

[༢] 

  

 

 

 

 

 

༡༠ འོག་གི་ནི་སྒྲའི་དཔེར་བརྗོད་དང་ དེའི་འཇུག་ཚུལ་གཉིས་མཐུན་སྒྲིག་འབད་དེ་ ཀ་རྟགས་ལན་གྱི་ས་སྟོང་ནང་ བྲིས། [༢] 
དཔེར་བརྗོད། ནི་སྒྲའི་འཇུག་ཚུལ། ལན་བྲི་ས།  

༡) ལྗང་ཁུ་ནི་སྔོན་པོ་ལས་གཞན་ཡིན། ཀ) ལྷག་པར་དགར་བ། ༡...........................། 

༢) གཟུགས་ནི་མཛེས་ཤིང་གསུང་ནི་སྙན། ཁ) ནན་ཏན་དུ་བརྣན་པ། ༢...........................། 

 ག) དམན་པ་དགར་བ།  

 ང) ཐ་དད་དུ་དགར་བ།  

སྡེ་ཚན་ག། སྐུགས་ ༧༠ །  
བཀོད་རྒྱ། འོག་གི་ དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ལན་ བྲིས།  
དྲི་བ་དང་པ།  
ཀ རྗེས་འཇུག་ བ་དང་ ལ་གཉིས་ཀྱི་མཐའ་མར་འཇུག་པའི་ ཆོས་སྐད་ཀྱི་ཨི་ལྡན་དང་ལ་དོན་ སླར་བསྡུའི་ཕྲད་ཚུ་ མ་

འཛོལ་བར་ འོག་གི་ཐིག་ཁྲམ་ནང་བཙུགས། 
[༦] 

རྗེས་འཇུག། ཨི་ལྡན་གྱི་ཕྲད། ལ་དོན་གྱི་ཕྲད། སླར་བསྡུའི་ཕྲད།  
བ    
ལ    

ཁ དགག་སྒྲའི་ཕྲད་དངོས་ལག་ལེན་འཐབ་སྟེ་ ཚིག་རྐང་རེ་ནང་དགག་སྒྲ་རེ་བཙུགས་ཏེ་ རྩོམ་ཤོ་ལོ་ཀ་གཅིག་གསར་རྩོམ་
འབད།  

[༤] 

  

 

 

 

དྲི་བ་གཉིས་པ། 
 

ཀ ནི་སྒྲ་དགར་དང་བརྣན་པ་དང་། །ནན་ཏན་དང་ནི་ཁ་སྐོང་ངོ་། །ཟེར་བའི་ཚིག་རྐང་གཉིསཔོ་ལུ་ དཔེ་བཀོད་དེ་འགྲེལ་
བཤད་རྐྱབ།   

[༥] 

ཁ ཕྲད་དང་རྣམ་དབྱེ་ཚུ་གི་སྐོར་ལས་ དཔེར་བརྗོད་རྐྱབ་སྟེ་ལྷབ་ནི་དང་ བློ་ལུ་བཟུང་སྟེ་ལྷབ་མི་གཉིས་ལུ་ སྐྱོན་དང་ཡོན་
 ཏན་གྱི་ཆ་ ག་ཅི་ར་འདུག? 

[༥] 

དྲི་བ་གསུམ་པ།  
ཀ ཆོས་རྣམས་ལ་ སྤྱིར་མིང་བཏགས་པའི་དགོས་པ་དཔེ་དང་བཅས་ བཤད་པ་རྐྱབ།  [༥] 

ཁ ཆོས་སྐད་ཀྱི་ཕྲད་རང་དབང་ཅན་ ནི་སྒྲ་དང་ རྫོང་གི་ནི་སྒྲ་གཉིས་ལུ་ ཁྱད་པར་འདུག་ག? དབྱེ་ཞིབ་འབད་དེ་ ཁུངས་

 བཀལ། 

[༥] 

དྲི་བ་བཞི་པ།  
ཀ འབྱུང་ཁུངས་ཀྱི་རྐྱེན་ ནས་ལས་གཉིས་ཀྱི་འཇུག་ཡུལ་ འབྱུང་ཁུངས་དངོས་དང་ ཆ་འདྲ་བ། རིགས་དང་ བྱ་བ་ ཡོན་

ཏན་དགར་བ་ཟེར་མི་ཚུ་ ཁྱོད་ཀྱིས་ག་དེ་སྦེ་ཧ་གོ་ཡི? བཤད་པ་རྐྱབ་སྟེ་ བྲིས། 
[༥] 

ཁ ཆོས་སྐད་ཀྱི་ཕྲད་དང་རྣམ་དབྱེ་ ཡི་གུའི་སྦྱོར་བ་ཚུ་ ལྷབ་སྦྱང་འབད་མི་འདི་གིས་ ཁྱོད་ལུ་ ཁེ་ཕན་ག་ཅི་བཟུམ་ཅིག་
འོང་ནི་སྨོ? རྒྱབ་ཁུངས་བཀལ་ཏེ་ བྲིས། 

[༥] 

དྲི་བ་ལྔ་པ།  
ཀ འབྱེད་སྡུད་ཀྱི་ཕྲད་བཅུ་གཅིག་ལས་གང་རུང་ལག་ལེན་འཐབ་སྟེ་ གཞི་གཅིག་ལས་བྱེ་བྲག་གཉིས་སམ་མང་པོར་ འཇུག་པ་
 དང་ སྡུད་པའི་དོན་ལ་འཇུག་པ། དྲི་ཚིག་དང་ཐེ་ཚོམ་ལུ་འཇུག་པའི་དཔེ་ རེ་རེ་བཀོད། 

[༥] 

ཁ མ་མི་གཉིས་པོ་དགག་སྒྲ་དངོས། །མིན་མེད་གཉིས་ཀྱང་ཡན་ལག་ཙམ། །ཟེར་ མ་དང་མི་གཉིས་པོ་དགག་སྒྲ་དངོས་དང་ 
 མིན་མེད་གཉིས་པོ་ ཡན་ལག་ཙམ་ཨིན་ཟེར་གསུངས་ནུག། ཁྱོད་ཀྱིས་འབད་བ་ཅིན་ དེ་གི་རྒྱུ་མཚན་ག་ཅི་འོང་ནི་སྨོ? 

[༥] 

དྲི་བ་དྲུག་པ།  
ཀ འོག་ལུ་བཀོད་ཡོད་པའི་ ཆོས་སྐད་ཀྱི་སྤྱི་སྒྲའི་ཚིག་ཕྲད་ཚུ་ རྫོང་ཁ་ནང་སྐད་སྒྱུར་འབད་དེ་ བྲིས། [༥] 

ཆོས་སྐད། རྫོང་ཁ།  
༡) ཅི་ཞིག།  
༢) ཅིའི་སླད་དུ།  
༣) ཅི་འདྲ་ཞིག་འདུག།  
༤) ཅི་ཕྱིར་འགྲོ།  
༥) དུས་ཡུན་ཇི་ཙམ་སོང་།  

ཁ འོག་གི་དེ་སྒྲའི་དཔེར་བརྗོད་དང་ དེ་ཚུ་གི་འཇུག་ཚུལ་གཉིས་ མཐུན་སྒྲིག་འབད་དེ་ ཀ་རྟགས་ལན་གྱི་ས་སྟོང་ནང་བྲིས། [༥] 
སྡེ་ཚན་ཀ། སྡེ་ཚན་ཁ། ལན་བྲི་ས།  

༡) བདེན་པའི་དངོས་པོ་སྟོན་པའི་དོན་ལ་འཇུག་པ། ཀ) བདག་གི་དགའ་རོགས་དེ། ༡................། 
༢) གསང་བའི་དངོས་པོ་སྟོན་པའི་དོན་ལ་འཇུག་པ། ཁ) དེ་བཟུམ་སྦེ་བྱེད་དགོས། ༢................། 
༤) བདག་གི་བའི་དངོས་པོ་སྟོན་པའི་དོན་ལ་འཇུག་པ། ག) སྔར་བྱིན་པ་དེ་ད་དུང་ཡོད་དམ། ༣................། 
༥) ཕ་རོལ་པོའི་དངོས་པོ་སྟོན་པའི་དོན་ལ་འཇུག་པ། ང) དེ་དེ་ལྟར་བཤད་དོ། ༤................། 

 ཅ) དམངས་ཀྱི་སྤྱི་རྫས་དེ་སྒྲིབ་པ་ཆེ།  

དྲི་བ་བདུན་པ།  
ཀ རྗེས་འཇུག་ལུ་ལྟོས་པའི་ཕྲད་ཚུ་གི་སྒྲའི་སྦྱོར་ཚུལ་ བློ་ལས་སྐྱོར་ཚུགས་རུང་ འབྲི་བའི་སྐབས་འཛོལ་ཏེ་ འབྲི་དོ་ཡོད་མི་

འདི་ ག་ཅི་ལས་བརྟེན་ཨིན་ན? དབྱེ་བ་དཔྱད་དེ་ ཁུངས་བཀལ།  
[༥] 

ཁ གསལ་བྱེད་ཀྱི་ཡི་གེ་སུམ་ཅུ་གི་ནང་ལས་ ཕོ་ མ་ནིང་ མོ་ ཤིན་ཏུ་མོ་ མོ་གཤམ་ མཚན་མེད་ཡི་གེ་རྣམས་སོ་སོ་
དབྱེ་བ་ཕྱེས་ཏེ་ འོག་གི་ཐིག་ཁྲམ་ནང་མ་འཛོལ་བར་བྲིས།  

[༥] 

ཕོའི་ཡི་གེ། མ་ནིང་གི་ཡི་གེ། མོའི་ཡི་གེ། མོ་གཤམ་གྱི་ཡི་གེ། ཤིན་ཏུ་མོའི་ཡི་གེ།  

དྲི་བ་བརྒྱད་པ།  

ཀ སྦྱར་བྱ་ཡི་གེའི་རྣམ་གཞག་ལྷབ་མི་འདི་གིས་ ཁེ་ཕན་ག་ཅི་བཟུམ་ར་འདུག? ཁ་གསལ་སྦེ་ བྲིས།  [༥] 

ཁ རྣམ་དབྱེ་གཉིས་པའི་ནང་གསེས་ དེ་ཉིད་དང་ རྣམ་དབྱེ་གཉིས་པ་ལས་སུ་བྱ་བ་ལུ་ ཁྱད་པར་ག་དེ་སྦེ་ཡོདཔ་སྨོ? 
 དཔེ་དང་སྦྲགས་ཏེ་ བྲིས། 

[༥] 

